
Ang sinumang bumigkas sa dalawang talata mula sa
hulihan ng Kabanatang Al-Bagarah sa isang gabi ay
makakasapat ang dalawang ito sa kanya."}

Ayon kay Abu Mas Gd (malugod si Allah sa kanya) na nagsabi: {Nagsabi ang Propeta
(basbasan siya ni Allah at pangalagaan): "Ang sinumang bumigkas sa dalawang talata
mula sa hulihan ng Kabanatang Al-Bagarah sa isang gabi ay makakasapat ang dalawang

ito sa kanya."}
[Tumpak] [Nagkasang-ayon sa katumpakan nito]

Nagpabatid ang Propeta (basbasan siya ni Allah at pangalagaan) na ang sinumang bumigkas
ng dalawang huling talata ng Kabanatang Al-Bagarah sa gabi, tunay na si Allah ay
magbibigay-kasapatan sa kanya laban sa kasamaan at kinasusuklaman. Sinabing
magbibigay-kasapatan ito sa kanya katumbas ng pagdarasal sa gabi. Sinasabi ring
magbibigay-kasapatan ito sa kanya katumbas ng nalalabi sa mga dhikr. Sinabi ring ang
dalawang talatang ito ay ang pinakakaunti na sasapat sa pagbigkas ng Qur'an sa pagdarasal
sa gabi. Sinabi rin ang iba pa roon. Marahil ang lahat ng binanggit ay tumpak na sumasaklaw
rito ang pananalita.

